
DNT Oslo og Omegn 

0101  OSLO 

 

Saksbehandlar Kristine Sørlie Vår ref. 2022/3450-2 432.3 Dykkar ref.  Dato 31.03.2022 

Delegert sak - dispensasjon - Reinheimen NP - 
motorferdsel - 2022 - snødekt mark - transport til brusteder 
- Tordalen - Tverrådalen - Torsvatnet - DNT Oslo og Omegn 

Delegert vedtak  
Med heimel i naturmangfaldlova § 48 får DNT- Oslo og Omegn dispensasjon til motorisert 
ferdsel med snøscooter for å gjennomføre synfaring i Tordalen, i samband med vurdering av 
omlegging av T-merka sti og nye bruer over Tverråi og Tora elv. Transporten skal 
samordnast med vedtransport til Tverråhytta og tilsyn med eksisterande bruer på ruta til 
Torsbu. 
 
Dispensasjon er gjeve med følgjande vilkår:  

 Dispensasjon gjeld for 1 tur i vintersesongen, innan 20.april 2022.  
 Det skal ikkje køyrast i påska, f.o.m. skjærtorsdag t.o.m. 1.påskedag. 
 Det skal nyttast leigekøyrar godkjent av Skjåk kommune til transporten. 
 Køyretrase: Billingen – Tordalen (både aust- og vestside) – Tverråhytta – Torsbu. 

Retur same veg. 
 Køyringa skal skje skånsamt av omsyn til dyreliv, naturmiljø og friluftsliv. Ta spesielt 

omsyn til villrein og rovfugl. 
 Seinast dagen før snøscootertransporten skal Statens naturoppsyn (SNO) v/Per Olav 

Haugen varslast på mobilnr.: 970 57 213.  
 Dispensasjon og køyrebok skal takast med under transport, for framvising ved 

eventuell kontroll.  
 Vedlagt køyrebok skal fyllast ut på førehand og vere med køyretøyet under 

transporten. Utfylt køyrerapport skal sendast nasjonalparkforvaltninga innan 
05.06.2022. 

 
Dispensasjon gjeld i høve verneforskrifta og naturmangfaldlova.  
Ved bruk av leigekjørar treng ikkje kommunen særskild behandling, jf. rammer for 
leigekjørarløyve gjeve av kommunane. Det er søkjer sitt ansvar å avklare tiltaket med evt. 
andre myndigheiter og grunneigar.  
 
Klage  
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til Nasjonalparkstyret for Reinheimen. 

Heimelsgrunnlag  
Delegering  
I medhald av vedtekter for Reinheimen nasjonalparkstyre punkt 6.2, jf. naturmangfaldlova § 
62 andre ledd tredje punktum, har nasjonalparkstyret for Reinheimen i styremøte 
14.03.2016, sak 5/16, gjort vedtak om å delegere handsaming av einskilde saker til 
nasjonalparkforvaltaren, slik som i denne saka. Vedtaket gjev nasjonalparkforvaltarane i 
Reinheimen myndigheit til å treffe vedtak i saker av kurant karakter.  
Med saker av kurant karakter meiner ein følgjande:  
 Saker etter dei spesifiserte dispensasjonsføresegnene i verneforskriftene om ferdsel 
 og motorferdsel.  
 Saker etter andre spesifiserte dispensasjonsføresegner i verneforskriftene og etter 
 naturmangfaldlova § 48 der:  
  a) Det dreier seg om fornying av dispensasjon gjeve av styret eller  
  arbeidsutvalet, og føresetnadene er tilnærma uendra.  
  b) Det føreligg etablert forvaltningspraksis frå saker handsama av styret/AU i 
  tilsvarande sak.  
  c) Forvaltingsplanen gjev eintydige føringar for utfallet.  
 
 
Dokument i saka 
Søknad frå DNT, v/ Kristian Stoll, e-post 23.03.22 
Delegert vedtak 04.02.20, Nasjonalparkstyret for Reinheimen, sak 2020/99. 
Delegert vedtak 13.01.21, Nasjonalparkstyret for Reinheimen, sak 2020/11626 
 
Søknaden 
DNT Oslo og Omegn søkjer om dispensasjon til å kjøre snøscooter frå Billingen inn Tordalen 
til Torsbu for å gjennomføre synfaring i vinter for vurdering av ny sti og nye bruer over 
Tverråi, og Tora elv. I tillegg er det nødvendig å grave fram brua i Tordalen, og bru ved 
Torsvatnet. Transporten skal også kombinerast med transport av ved til Tverråhytta til Skjåk 
Almenning. I søknaden står mellom anna følgjande: 
 
DNT Oslo og Omegn søker med dette om tillatelse til å kjøre snøscooter inn Tordalen og til: 
 Hengebrua i tordalen 
 Tverrådalshytta 
 Foreslått nytt brusted i tordalen 
 Foreslått nytt brusted i Tverrrådalen 
 Eksisterende bru ved Torsvatnet 
 
Se vedlagt rapport som viser brustedene, viser også til fellesbefaringen i fjor sommer 
sammen med Skjåk Almenning. 
 
Hensikten med dette er flerdelt: 
 Grave fem den eksisterende hengebrua som er kritisk nedsnødd – så ikke den kollapser. 
Det er mye betongaktig snø, det bør derfor medbringes motorsag for å kunne klare jobben 
 Inspisere de foreslåtte nye brustedene på vinterføre sånn at man får et godt 
kunnskapsgrunnlag på om dette er gode brusteder og hva slags bruer som kan være egnet 
 Kombinere dette med transport av ved til Tverrådalshytta sånn at antallet turer totalt sett 
holdes lavest mulig 

Utførelse: 
 Marius Åboen er godkjent leiekjører og skal fom 1/5 også blir tilsyn på torsbu for DNT-han 
tar kjøringen med meg som passasjer og medhjelper i grave- og vurderingsarbeidet 
 Noe væravhengig, men helst 1 dag i perioden 2-4/4. 
 1 sccoter med slede 
 

 
 
Søknaden er vurdert i samsvar med:  
Forskrift for Reinheimen NP, 24.11.2006  
Forvaltningsplan for Reinheimen, 2010  
Naturmangfaldlova, 2009  
 
Verneforskrift – formål  
Formålet med oppretting av Reinheimen nasjonalpark er fyrst og fremst knytt til 
naturkvalitetane i området, der leveområdet til villreinstammen i Reinheimen-Breheimen 
villreinområde står sentralt. Ein tilleggsverdi er at ålmenta skal ha tilgang til naturoppleving 
gjennom utøving av tradisjonelt og enkelt friluftsliv i områda med liten grad av teknisk 
tilrettelegging.  
 
All motorisert ferdsel i verneområdet er forbode, jf. verneforskrift § 3, pkt. 5.1. 
 
Forvaltningsstyresmakta kan jf. verneforskrift § 3, pkt. 5.3, gje løyve til: 

b) Nødvendig transport av ved, materialar eller varer til buer og hytter, utkøyring av båt og 
nødvendig motorferdsel i samband med snømålingar o.l. på snødekt mark langs etablerte 
trasear eller ved lufttransport. 
 
Søknad om synfaringsturar langs stigtrasear i samband med førebuing av søknader er ikkje 
spesifisert som unntak forvaltningsstyresmakta kan gje løyve til, og må behandlast som 
dispensasjon frå vernevedtak, jf. § 48 i naturmangfaldlova: «Forvaltningsmyndigheten kan 
gjøre unntak fra et vernevedtak dersom det ikke strider mot vernevedtakets formål og ikke 
kan påvirke verneverdiene nevneverdig, eller dersom sikkerhetshensyn eller hensynet til 
vesentlige samfunnsinteresser gjør det nødvendig.» 
 
Forvaltningsplan  
Forvaltningsplanen for Reinheimen utdjupar vernereglane. Motorisert ferdsel er særleg 
konfliktfylt fordi verneområda skal vera skjerma for unødig støy og uro. Transportar skal ha 
eit klart nytteføremål, og motorisert ferdsel skal haldast på eit nødvendig minimum. Vidare 
står det at motorferdsel i samband med bruk av beltegåande køyretøy på snødekt mark til 
ulike formål, i regelen skal skje ved bruk av leigekøyrar (jf Nasjonal forskrift om motorisert 
ferdsel i utmark og på islagte vassdrag § 5 a.). For å sikre fleksibilitet og å unngå unødig 
behandling av søknader, skal løyve gjevast for ein aktuell periode. For kjende, faste 
transportformål kan det gjevast løyve for inntil 5 år med avgrensing i tal på turar/sesong. 
Turar på vinterføre skal normalt avgrensast til 1 – 5 turar, og køyring etter 20.april, ev. 
3.påsekdag om den er seinare, skal ikkje skje. 
 
Naturmangfaldlova  
Naturmangfaldlova § 48 sett strenge krav til når ein dispensasjon eventuelt kan vurderast, og 
opnar for dispensasjon for tiltak som «ikke strider mot verneformålet og ikke påvirker 
verneverdiene nevneverdig». Begge vilkår må vera oppfylt. Dispensasjon må heller ikkje 
gjevast sjølv om vilkåra er oppfylt. Skjønn og instruksar frå overordna myndigheiter spiller 
også inn. Dispensasjonsheimelen i naturmangfaldlova § 48 kan ikkje nyttes for å utvide 
ramma gjeve i vernevedtaket, men skal være ein sikkerheitsventil som skal fange opp heilt 
spesielle tilfelle som ikkje ble vurdert på vernetidspunktet, jf. Rundskriv om forvaltning av 
verneforskrifter, utgjeve av Miljødirektoratet i 2014. 
 
I tillegg må søknaden også vurderast etter naturmangfaldlova, og dei miljørettslege prinsipp i 
§§ 8-12 (kunnskapsgrunnlag, føre-var prinsippet, samla belastning på økosystemet, 
kostnader ved miljøforringing bæres av tiltakshavar, samt miljøforsvarlege teknikkar og 
driftsmetoder), jf. § 7. 
 
Vurdering 
Nasjonalparkforvaltar deltok på synfaring i juli 2021 saman med DNT og styreleiar i Skjåk 
Almenning. Under synfaringa vart det mellom anna sett på 2 nye aktuelle kryssingar av 
Tverråi og Tora elv, samt vurdering av å flytte T-merking på austsida av Tora elv innover 
Tordalen, der det delvis er ein sti i dag. For å ha best mogleg kunnskapsgrunnlag, vart det på 
synfaringa signalisert at det DNT ønskjer ei vurdering av snøforhold i området vinterstid før 
ein sender endeleg søknad om tiltaka til nasjonalparkstyret for Reinheimen, og avklaring 
med grunneigar. 
 
I forvaltningsplan er ikkje behovet for å nytte snøscooter for å gjennomføre synfaringar i 
verneområdet vurdert. Men formålet med omsøkt transport er eit spesielt tilfelle som ikkje ble 

vurdert på vernetidspunktet, og vil ikkje skape unødig presedens for liknande behov eller føre 
til auka køyring i verneområdet og ulemper for verneformål og verneverdiane. Transporten 
skal og kombinerast med andre formål som det er gjeve dispensasjon til, og på den måten vil 
den totale motorferdselen i området haldast på eit minimalt nivå.  
DNT-OO har også løyve i 2022 til å køyre inntil 10 turar med snøscooter inn Tordalen for 
varetransport av ved/gass/proviant mm, og lovpålagt branntilsyn, til sjølvbetjeningshytta 
Torsbu, og kan evt kombinere turen med tilsyn jf. delegert vedtak 04.02.20 i sak 2020/99. 
Godkjent leigekøyrar i Skjåk kommune skal etter opplysningar i søknaden gjennomføre 
transporten, og skal frå 1.mai overta tilsyn med Torsbu for DNT-OO. Dette vil kunne føre til ei 
betre samordning av nødvendig transportoppdrag i området framover også.  
 
Skjåk allmenning har også dispensasjon til inntil 2 turar i vintersesongen 2022 for 
varetransport og tilsyn med Tverråhytta, jf. delegert vedtak 13.01.21, i sak 2020/11626. Etter 
opplysningar i søknaden skal vedtransport til Tverråhytta også bli gjennomført samtidig  med 
synfaringa. 
 

 
I kartet over er aktuell køyretrase skissert, saman med funksjonsområde for villrein, der blå 
felt er trekkområde og rosa kalvingsområde.  
 
§ 8 «Kunnskapsgrunnlaget»:  
Kunnskapsgrunnlaget er godt dokumentert. Det er god oversikt over kva som kan påverke 
landskap, økosystem, naturtypar og artar gjennom overvaking av området.  
Motorferdsel kan virke negativt på fauna i ein sårbar fase som kalving/hekking. Rovfugl og 
villrein er særleg utsett. Køyretraseen i Tordalen går i leveområdet for villrein, men vinterstid 
beiter store delar av villreinstammen i området søraust i verneområde, så transporten kjem 

neppe i direkte i konflikt med villrein på vinteren. Køyretraseen på vestsida av Tora i 
Tordalen elv går og forbi ein sårbar rovfugllokalitet, dokumentert i base for sårbare artsdata 
og rapport nr. 6 2018; Sårbarhetsvurdering rovfugl/våtmarksfugl 2017. Kistefoss 
Skogtjenester. Lokaliteten er spesielt sårbar i perioden 01. februar til 15. juli. Traseen 
gjennom Tordalen er konfliktfylt, men den er på ei anna side utfordrande å legge om 
vinterruta her. Det er særleg skiutfart knytt til påska som er uheldig, og som kan vera orsak til 
at rovfugllokaliteten er mindre brukt. Av omsyn til sårbare fuglelokalitetar i området, er det 
viktig at køyring gjennom Tordalen på vestsida vert gjennomført utan unødig stopp. 
Kunnskapsgrunnlaget (§ 8) er vurdert som tilstrekkeleg, og er godt dokumentert gjennom 
artsdatabasar og rapportar. Det er god oversikt over kva som kan påverke landskap, 
økosystem, naturtypar og artar. Dersom ein observerer rovfugl, villrein eller andre sårbare 
viltartar, er det viktig å halde god avstand for å unngå unødig forstyrring. Føre var-prinsippet 
(nml §9 ) vert ikkje vurdert som nødvendig i denne saka.  
 
§ 10 «økosystemtilnærming og samla belastning»: 
Enkelttiltaket det er søkt om har eit avgrensa omfang, og samla omfang av tilsvarande 
transportar vil neppe koma på eit nivå som gjev samla belastning på området over 
akseptabelt nivå. Ved å følgje retningslinene for motorferdsel i forvaltningsplanen, som legg 
vekt på å unngå køyring som kan uroe reinen unødig, vil ikkje transporten gje varig skade 
som trugar verneformålet. Det må også takast omsyn til dei som ønskjer å oppleve naturen 
med minst mogleg støy. Transporten skal gjennomførast med leigekøyrar, og kan såleis 
samordnast med andre køyreoppdrag i området. Belastninga for verneområdet er 
forbigåande og akseptable.  
 
§ 12 «Miljøforsvarlege teknikkar og driftsmetode»:  
Bruk av snøscooter er ein føremålstenleg metode for å løyse transportbehovet i dette tilfelle. 
Det er viktig å velja køyretrase som er til minst mogleg skade og ulempe, både for dyreliv og 
folk i området. Det er likevel viktig at snøscooterførar i forkant av køyringa tek kontakt med 
SNO for å skaffe seg informasjon om dyrelivet i forhold til planlagt køyrerute. 
Dersom det er informasjon om at villrein held til i køyretraseen, skal det ikkje køyrast. Om ein 
møter på rein i planlagt køyrerute skal ein vente til dyra har trekt unna, eller til ein kan køyre 
rundt dyra i en avstand på minimum 500 m på le side. Av omsyn til rovfugl lokalitetar skal ein 
ikkje gjere unødig stopp for opphald i Tordalen. Vilkår vil avbøte på eventuelle ulemper for 
verneverdiane. 
 
Ut i frå ei samla vurdering vil synfaring i Tordalen på aust- og vestsida av Tora elv med 
snøscooter i kombinasjon med varestrasport og tilsyn til Tverråhytta og Torsbu, oppfylle 
vilkår for å gje dispensasjon. Tiltaka strider ikkje mot verneføremålet, og vil ikkje påverke 
verneverdiane nemneverdig. 
 
 
 
 
Med helsing 

 
Kristine Sørlie 
nasjonalparkforvaltar 
 
Etter våre rutinar er dette brevet godkjent og sendt utan underskrift 

Kopi til: 
Statsforvalteren i Innlandet    
Statens Naturoppsyn v/Per Olav Haugen    
Skjåk Almenning    
Statens naturoppsyn v/Thomas Rødstøl    
Skjåk kommune    
Marius Aaboen    
Reinheimen-Breheimen villreinutval v/Knut Granum    
Mari Melbø Rødstøl    
Kristian Stoll, bygningsispektør DNT-OO    

 
 
Vedlegg: Køyrebok, 2022

